
Otootoga o tala
a’oga o le vaiaso i
Aotearoa Niu Sila

Fesiligia pili faaopoopo

Ua fesiligia e ni matua le mafua’aga
o le tapa e nisi a’oga o ni pili
faaopoopo, a o loo totogi e le malo pili
o a latou fanau e a’'o’oga ai.

O nisi a’'oga ua latou tapa le $5000
mai se tama ma se teine a’oga i le
tausaga, a o isi e laasia lava le
$11,000 i le tausaga.

E iai le Wanganui Collegiate, e
$10,900 le tinoitupe e totogi e se
tama poo se teine e tausavali.

Na fesiligia le pule ma o lana tali,

o loo taumafai e tuu ifo i lalo le aofa’i
o tamaiti i se vasega i le 20.

E iai isi a'oga e tapa le fesoasoani
a matua ae le taitai ona oo i se
numera faapea. Ae i le tele 0 a’oga e
le faamalosia.

Afaina a’oga tia’i a’'oga
O se tasi o fili masani i taumafaiga a
le fanau o le tia’i a'oga. E 67.2
pasene le aofa’i o fanau a Niu Sila e
auai i le a'oga i le tulaga masani.

E sili atu le tulagalua i le kolisi, e
71.5 pasene e auai. Ua molimauina e
ni a’'oga le sootaga o ausiga a fanau
ma le faafitauli, ma o se popolega lea.

| le 2015 na faagata ai le lomiga o
auiliiliga e le matagaluega, ua le
maua ai se ata manino o fanau o loo
sili le aafia i lenei mataupu.

O le fua faatatau moomia o le
90 pasene, peita’i o le naunauga ia
a’o’oga uma fanau i aso uma.

Toe faaopoopo aso

Ua toe faaopoopo ni aso i le savali a
le Matagaluega mo ni finagalo faaalia
i le Tapasa o loo galulue ai. O lea ua
toe tuu atu i le faaiuga o le vaiaso
(7 lulai 2017).

E pei ona silafia o le Tapasa o se
ta’iala e fuafua tonu e lagolago ai
faia’oga i le fesaga’iga ma fanau

PULULIMA FAATASI I LONA FAATINOGA: O le auala aupito lelei e faatini ai soo se
faamoemoe poo se miti foi. O nisi na o le mamalu sa auai i le fono fetufa’i a le Iunivesite o
Kenetaperi, faia 1 Linwood, Karaiesetete 1 le vaiaso ua sola. Saunoa ai le polofesa lagolago,
Una Cunningham i le mataupu i le aoga o le gagana muamua i le atina’e o fanau i le
laasaga tauafua. Maua le 50 na auai, mafuli 1 Samoa le po ae sa auai foi nai sui mai Fiti,
papalagi foi. O se vaega lenei o se poroketi su’esu’e o loo taiulu ai le iunivesite. Ata—OLA

Pasefika. E to’atele faia’oga e fia maua
se malamalama atili i si'osi’'omaga o
fanau, a latou tu ma aga, e faigofie ai ona
fesoota’i ma latou, ae faapea fo'i o latou
matua ma aiga.

Le mapu le valaau

E le o mapu le valaau a i latou o loo
faafaileleina fanau laiti i le malo e fai le
mea tatau.

Ua tuua’iina le malo e taiulu o
faalapotopotoga A’'oga Faamasaniile le
manatu.

Talu ona tipi e le malo vaegatupe sa
togia mo fanau laiti, o loo faataligatuli pea
i le vala’au mo se fesoasoani.

O nisiia pulega (ECE) satusiatuile
malo e fai ma sui: Bethlehem Tertiary
Institute; Christian Early Childhood
Education of Aotearoa Association;
Hospital Play Specialists Association
New Zealand; Montessori Aotearoa
New Zealand; National Association of
ECE Directors in Universities; Nga Puna
Whakatupu o Te Wananga o Aotearoa;
NZ Home-based Early Childhood
Education Association; NZ Playcentre
Federation.

Valaau mo se faatutusaga

Ua sauni le NZEI Te Riu Roa e tuuina atu le
talosaga e ala atu i faia’oga A’'oga Amata, mo le
si’itia o o latou totogi ia tutusa ma faia’oga i le
Tulagalua.

O le asosi a le Te Rito Maioha Early Childhood
New Zealand (ECNZ) sa taulamua i lea kemupeni.

| le taimi nei e $13,000 le eseesega o loo
maualuga ai le totogi amata o le faia’oga i le
Tulagalua i lo latou i A’'oga Amata.

O lefinau a le ECNZ e le ese le taimi ma le
malosi sa fa’aalu e ana faia’oga e saili ai le tikeri e
mafai ai ona faia’oga. E le faatusaina fo'’i le malosi
ma le naunau o loo tuuina atu e i latou i le
faatinoga o le faiva. Saunoa Kathy Wolfe,
peresitene o le ECNZ, o le faia’oga o le faia’oga.

O lenei ava i totogi o se fe’au e ta’u atu i isi
faia’oga e le taua nei faia’oga i le vaai a le malo.
O se faailoga fo'i o le faailogatagata i le va o itupa
e lua ma le vaai maulalo i tama’ita’i. E 97 pasene
o faia’oga i A’'oga Amata o tama'ita’i.

Ua talia fo’i e le malo se feutaga’iga i se siitaga
mo le vasega o loo fai ma soa o faia’oga (TA),
faapea le aufaigaluega lagolago.

O se tasi o tala fiafia o lena i le siitaga o totogi o
tausima’i mo e matutua, lea ua maua le si’i e $20
mai le $16 ua leva ona iai.

Saunia e Levi Tavita & Fili Fua’ava

Zpoti o le Yaiaso:

E fia faao’o atu le savali a le gagana i matua ma tagata uma

O le faanaunauga
i le tama’ita’i faia’oga o
Una Cunningham (ata),
polofesa lagolago i a’oga
i gagana e lua, ia soo
Karaiesetete i lana savali.

O le savalileai le taua
o le gagana muamua a
fanau i le tapu’eina o so
latou ulua’i malamalama.

Oleautufo’ileaole
fono faasoa na avea ai ia
ma ‘auga o aute i le afiafi
o le Aso Lulu na se’i mavae.

| le falea’oga a Linwood
College i Karaiesetete i
Sasa’e na potopoto ai
se to’a 50 i latou e fia
faafofoga i le faasoa a le
polofesa lagolago ma lana ’au.

O sui o matua, ae faapea fo'i
faia’oga ma ni pulea’oga, atoa le fanau,
sa auai fiafia i ona taualumaga.

E le fou lenei mataupu i le faafofoga
a nisi, e taua le gagana muamua a le
fanau i le atiina a’e o le mafaufau i

Associate Professor, Una Cunningham

ulua’i tausaga o lo latou tutupu a’e.

E moni o se fe’au ua faafofoga soo i ai
ae fou pea lona moliga e ala i le agaga
pulunaunau o se e molia.

Mo Karaiesetete lava ia e mana’omia
se faalauiloaga malosi o lea fe’au, e pei
ona saunoa le polofesa. O lea fo'i ua toe

fuafua ai se isi fono faapea i se
taimi lata mai. O le a faalauiloa
lava le aso ma le mea e fai ai.
Na sa’'oloto matua e faasoa a
latou tala atoa fo'i ni fesili i le
‘auga o le mataupu. Sa faapea
ona fetufa’i ai manatu ma
lautele ai le faasoa i lea afiafi.
O lenei tapenaga a le
polofesa ma lana ‘au e so’oa
ma se poroketi taugagana o loo
galulue ai le iunivesite i lana
A’oga o0 mea taua’oga (School
of Education & Health Science).
E taula’i lea i fanau Pasefika
ma Maori e ta’ilua a latou
gagana. O se tasi lea poroketi
tele o loo taiulu ai le A'oga, e le
gata mo Kenetaperi ae faapea
fo'i le loaloa o le atunuu. O le faamoemoe ia
fetapa’i ma faiganuu Pasefika i lenei lava
mataupu, ma aoao mai fo’i so latou finagalo
e mauavanoa ai le ‘ausu’esu’e i ala e avatu
ai le lagolago aupito sili le talafeagai.
Na ta’ape le fua ma tufa’aga o le mafaufau
ae faapea fo’i taumafa faaletino.

Saga faamaonia le aoga o le gagana muamua mo ausiga

I le fono fetufa'’i lea i Linwood na
femolimaua’i ai le aufai faasoa i se
tasi o mau ua faamaonia.

O lea mau e faapea, e iloga fanau e
mautu a latou gagana muamua, ua
faamaonia i su’esu’ega le pito i luma o
i latou i ausiga e fa’aaoga ai le gagana
Peretania poo a latou gagana fo'i.

Saunoa se tasi o pulea’oga e
faamaonia lea i lana a’oga; saunoa fo’i
le susuga a le faia’oga, le tofa ia
Lepule Gali, e faamaonia fo’i lea mo
ana tamaiti a’oga o loo galue ai i ni
kolisi se tolu.

Saunoa Lepule, “O fanau e mautu i
le gagana e iloa fo’i ona faalogo ma
faapea ona popoto ai.”

O nisi ia a’'oga i Karaiesetete ua
latou molimau i le sootaga taua o le
gagana muamua ma le lua, e mafua ai
ona sui ausiga mo se vaega o fanau
o loo mautu a latou gagana i le fale.

E lagolagoina fo'’i lenei e su’esu’ega
faavaomalo, le o faatasi o atina’e o ni
gagana se lua, ma faaleleia ai sailiga
a fanau na e le o sa latou gagana
muamua le gagana Peretania. E
‘autasi su’esu’ega.

Faasea o le Yaciase:

E iai le polepolega ia i latou e
ana se mau, ina ne'i le oo la latou
mau i e o loo fia momoli i ai. Lua,
pe o’o ae faaluafesasiile le
manino. Tolu, o le 0’0 ae te’ena
mai. Ma isi fo'i o le a le ta’ua.

E tofu le mau ma se sini poo se
faamoemoega sili; e faalagolago le
taunuuga i e aveina le fe’au.

O nisi mau e te’enaona o le
vao mafua’aga, ae taumafai pea
ona o le pulunaunau o le
avefe’au, tainane le tau e totogi,
ae iu ane ua talia; pei o le mau a
Paulo ia lesu fai mai e mafai mea uma lava
i le mana o le Alii, lea ua soo ai le lalolagi.

O lena vaiaso ua sola o se vaiaso o
moliga mau i le taulaga o togalaau.

Sa momoli le mau a le matagaluega o
A’oga i le mamalu o matua; e tapa so latou
finagalo i lana tapenaga fou, le Tapasa.

Lona lua, o le mau a le iunivesite sa fia
molia fo’i i matua Samoa. | le afiafi o le
Aso Lulu i le Eastgate na faaoo atu ai.

O le polepolega i lena a le Eastgate ina
ne’i leai ni matua e lava atu; atonu pe sa
faapea fo'’i se lagona i le ‘au ave mau mo
le Tapasa; ae faafetai sa iai i latou na tali
leleia le faatala’u’ula. E taua le polepolega
aua e atagia ai le sini muamua o se mau, e
moomia ni tagata se to’atele e faalogo i ai.

O nisi 0 atugaluga sa laga e nisi matua
i Aukilani i Saute e le'i mamao atu, o le
‘alofia o latou e le ‘au su’e taofi a le malo; e
aga i sisifo ma sasa’e ae misi saute. Ao
aafiaga e sili ona afaina ai saute. O polotiki
na e aliali i soo se mea e aafia ai le malo,
e siligia ai le agaga e molia ai se fe’au.

O le savali a le ausu’esu’e mai le
lunivesite a Kenetaperi, 0 se moliga o le
mau i le taua o0 gagana a fanau.

E le o se mau fou o le mau ua lausilafia;
a ua silafia fo'i e ese le lausilafia ese le
silafia manino. Pe i le gagana faatofa
manino, e eseese fuataga o vaaiga—le
mauga, uluulu laau, le mafola. Pe i le
gagana faatino, ese le talanoa ai ese le
tago e fai. Fesili, Po ua manino le silafia a
Samoa i nei polokalame?

Ina ua laga’ia le moliga o le mau i
Aukilani, silia nei se 30 tausaga, sa le’i
faigofie. Sa faaluafesasi i le le manino,
molimau i latou sa amatamea. Pa pupuni
muamua o le gagana, e le faigofie i pule
ma le aufaigaluega papalagi le moliga o le
maul.

Ae faafetai aua sa taulamua nisi o a
tatou faia’oga, o i latou sa vave ai ona
salalau atu le mau ina ua ave ese le pa
pupuni sa faalavelaveina, o le gagana.

Tavalea Tomuli o le tagata aupito matua i le fono fetufa’i sa
faia 1 le Eastgate, ma Sala Letiu, Luafitu Pata, ma Kalama Pata

Na mafua ai ona opogi atu matua ma le
mamalu o Samoa e lagolagoina nei
polokalame.

| le faaaogaina o le gagana Samoa na ave

ese ai le faaluafesasi o le le manino. O le le
manino muamua e fesoota’i tonu i le tofa
manino o nei polokalame; e mana’omia e

fanau a latou gagana muamua mo se atina’e
maloloina o le mafaufau i le laasaga tauafua.

Afai e manino le mau lea, ona silafia lea e

matua e le sa’o le taofi e valea se tama i lona

a’oina o lana gagana muamua. Ona manino
fo’i lea, e sili atu faamanuiaga e maua e

fanau e ta’ilua pe tele ni gagana latou te iloa.

E iai fo’'i matua latou te le lagolagoina nei
polokalame, ae faapena lava aga o sosaiete
faatemokalasi, ae le fesiligia, o le tele o
matua Samoa e naunau ia faatumauina pea
le gagana ma faaauau foi lona fa’aaogaga e
le fanau.

Ae tofu le nofoaga ma ona IU’i. Ese
Karaiesetete ese Aukilani i le tulaga o le
atina’e o polokalame a’oga ma le numera o
tagata. Na o le tasi le a'oga e iai sana

polokalame faapea i Karaiesetete, o le a’oga

a Rowley; ae i le molimau a le peresitene
o le FAGASA, Faatili, na’o sina pasene
faatauvaa o loo su’eina le NCEA mo le
gagana i le taulaga o togalaau.

O lea ua amatamea le iunivesite e alai le

poroketi, o se faailoga lelei lea. Afai e auala
atu i faaiuga o ana su’esu’ega se tuualalo
malosi i le malo, poo taiulu o le iunivesite, e
uuna’i ai le faavaeina o ni polokalame
faapea, o le ‘ai lena o le polofesa ma le
Poroketi o loo galulue ai.

Ae tatau lava ona oo le fe’au ma talia e le

to’atele ina ua manino lelei lona uiga ma le
aoga; ona faato’a fua mai lea pei se to’aga
lauusiusi pei o le faatusa a Lealiie’e.

“mafaufauga o le vaiaso”

E mafai lava ona faamagalo soo se sese, pe a
tatou lototetele e ta’utino. Bruce Lee

Telimana o Pola

O oe se kamuta?
Tekonolos1 poo
tagata? Manuia le
tuuaga

Fiafia e faatalofa atu i le toe lomiga a
le tatou puletini i lenei foi kuata o a’oga
a le fanau. Malo le onosa’i ma le lava
papale. Ae faasili pea le viiga o lo tatou
Matai Faia’oga, o Ia e ana le galuega
ma le vala’auina.

E mana’omia e Niu Sila se 38,000
tagata faigaluega i le 2020 1 le faiva o le
kamuta, poo le faufale. E $7 piliona ua
folafola nei e le malo e faaalu i le saunia
o 1latou e fia galulue 1 galuega nei. I le
taimi nei o loo ua iloga le mana’oga 1
Otago, Southland ma Karaiesetete foi;

a o le faalavelave e I¢ lava le augalulue.
E moni e to’atele e le o faigaluega ae o le
lave e leai ni tomai e uu ai le samala.

Ua amata ona faatau atu le fe’au i
kolisi i le fanau e tilotilo toto’a 1 nei
avanoa; na valaauina foi nisi e auai atu
1 nofoaga o loo fai ai galuega e faata’ita’i.

Ua ta’utino se a’oga tuma’oti a se lotu
1 le faamaoni o le moliaga o se tasi ana
ta’ita’l. Na tuua’iina lea ta’ita’i e se tama
1 lona fa’aaoga sese o 1a a 0 avea ma se
tama a’oga a lea tama’ita’i faia’oga. O loo
talia se aso e tolaulau aiiluma o se
faamasino, tainane ua maliu lea faia’oga.

O se tasi o taulagalaga a le minisita
fou o A’oga, Nikki Kaye, e tau tonu lea 1
le upu tekonolosi. E talitonu le minisita
ole kileailelumana’io a’oga. O le a
suia e le tekonolosi mea uma. E le toe 1ai
ni api ma ni peni, o le a tofu le fanau ma
se maatusi faaonaponei e tusitusi ai. E
alu a’1 le toe 1a1 ni tusi, aua o le a suia e
tusi fol na e ta’u o tusi-e.

Ae o le fesili, e faamata e auala a1 ni
ausiga mo se lelei? O le popolega lena o
loo nonofo ma le to’atele o matua.

E le o lava ni su’esu’ega e lagolago ai le
tekonolosi o se faiga e suia ni ausiga. E o
lea ma le popolega 1 matua i le faaaogaga
o le taimi 1 taaloga ma ‘10’10 a1 (twitter)
ae tuu le a’oina o tomai sili le moomia—
faitau, tusitusi, sipela, mmf.

Malie le faasoa a se tasi faia’oga i le
Ted (0 loo 1 le upega a le OLA). I taimi o
ata gaoiol fai mai Thomas Edison o le a

sui e le tifaga le tulaga o le potua’oga
ma faia’oga; O fea? misi atoa. Tula’it mai
le leitio faapena; tula’i mai le komepiuta,
e leai lava. Lea ua ofi mai le tekonolosi
tisitale, 1a, ‘ai lava o le mea e tasi. E
faamaonia ai, e le mafai e soo se mea ona
sui se faia’oga; e faavae soo se a’'oga anoa
1 le fetapa’i o fanau ma se faia’oga, E
faamaonia ai, e le mafai e soo se mea ona
sui se faia’oga; e faavae soo se a’oga

Faaauau i le itulau mulimuli



ITULAU 4

OLA

03 IULAI 2017 LOMIGA 20

O se tasi o auala e faata’ita’i ai le tautala sosolo

Ae fesoasoani foi le iai 0 ni alaga’oa e faata’ita’i
ai i ni talanoaga ua saunia lelei. O le alaga’oa a

na saunia faapitoa mo lea sini. O ni faata’ita’iga
nei mai lona anotusi.

o le talanoa ma fanau i soo se avanoa e mafai ai.

le Evaleon Books ua faaigoa o le TALANOA (ata),

TALANOA

Talanoaga Viga Ese

(Talanoaga 120 i le tusi Talanoa)

[O se talanoaga fa'aata (imaginary
conversation) lenei i le va o Iona le
perofeta na folo e le i'a e pei o le tala
a le Tusi Paia, ma lana asini; a o aga atu
i laua i le taulaga e sauni ai le sola'aga
a Iona i Tasesa]

Asini: O feaa taoi ai?

Iona: O d'u lea ou te sola.

Asini: Mai lou aiga? Oi! A e solala
ae o ai e tausia lou to'alua ma si au
fanau?

Tona: Ou te le o sola mai lo'u to'alua ma
la'u fanau. O lea ou te sola ese mai le
Atua.

Asini: Oeoe | Fa'ato'a ou faalogo a lea

i se tala fa'apea. Na e iloa anafea e
mafai e se tagata ola ona sola ese mai
le Atua? O oe o le perofeta! O lena

e te iloa le upu a le tusi, e iai fofoga

o Ieova i mea uma lava.

Tona: Fa'apea ou te le iloa. Ae ou te le
o fiafia i le fa'atonuga lea na tu'u mai
ia te a'u.

Asini: 0 le a?

Tona: Fai mai le Atua ou te alu i Nineva
e tald'i i ai le salamo.

Asini: O le a la le faigata o lena

mea?

Tona: Ou te |l mana'o ai. Ou te |
mana'o e salamé lena nu'u leaga. Ou te
mana'o e fano ! Ou te mana'o e faao'o
ifo i ai e le Atua se mala ma feoti uma
ai |

Asini: Oeoe | Matua e lotoita alii |

Fai mai fo'i o oe o le tagata o le Alii, ae
o lena e lé uma louitai sila nuu !
Tona: Ou te inoino i ai ona o le olaga
o lo'o feola ai.

Asini: Oi, le olaga sa'oloto ! E leai ni
mau tulafono. O ai se isi e le momoo
i se olaga fa'apea? Le iloa oe pe e te
lotovale i le olaga fiafia o la

tagata? _
TIona: O a lotovale? A fai atu le sese °
ae fa'aali mai lou fiapoto !

Asini: Fai atu fo'ilO fealaoleae

MODEL CONVERSATIONS
FOR LEARNING SAMOAN

Lau susuga F\‘
fala'oga, e le faapena lo'u |

atalii. E mo'i e tautalatala
ae le faitala pe su'e falal /

sola i ai?

Tona: Soia e te fesili soo.

Asini: E tatau ona ou iloa, ne'i te'i ane
ua fesili mai lou tama ia te a'u.

Iona: Ou te sola i Tasesa. E lelei le
aai lena e tau leai ni tagata o lo tatou
nu'u e nonofo ai.

Asini: Matud leaga leneimeaoleae
faia.

Tona: Ae a pe a tapuni ia lou gutu !

O le mea e soso'o maoe o le |
fafaga. Se'i iloa fo'i le tonu pe fa'atau
oe pe a ta tfaunuu i le aai !

Asini: Se'i vd'ai laiaiilou le alofai se
meaola ma'i. E fa'afefea ona fai e
fa'ataua a'u ou te matua ia te oe? A ou
tigaina ane e feavea'i lou fama ma le
tou aiga ae lafo mai na fa'amatalaga l&
fetaui !

Tona: Topetope lau savali. A maga
maga ae ou le maua le va'a usu, o le a
fa'atau loa ma oe.

Asini: O le a fd'atau lad'uaoaie
fe'aved'ia lou tama le la ua ma'i !

Tona: Soia ld'ia e te tautala so'o, ma
aua he'i e ta'uina i se isi le mea lea ou
te alu i ai.

Imeli: evaleon.books@gmail.com

VICTOR
HUGO

(1802-1885); o le
fatuupu Farani 1
solo ma talafatu,
lauiloa 1 tala
Hunchback of
Notre Dame, ma le ¥
Les Miserables; e ola @
ana upu i le tele ,
0 gagana a le lalolagi
ua liliuina 1 ai.

O le tufa a Hugo:

O le a le alofa? Na ma fetaui i le ala
ma se alii talavou mativa lava ua pulea
e le alofa. E tuai lona pulou, o lona
peleue e masaesae, e sisina ifo vai mai
pupl o ona seevae, ma lona agaga ua
tumu i fetu.

A e alofa i se tasi ua e vaai foi i
fofoga o le Atua.

O le musika na te faaleoa le mea e le
mafaaupuina, ma lena ua le maua sona
filemu.

Tainane i le po aupito pogisa ae mou
atu ma toe oso a'e le la.

O ia na te tatala le faitoto'ao le
potua’oga ua na tapuni le auala i le

toese.

E leai se malosi na te mafai ona
taofia se faaaliga ua aulia lona taimi.

O le olaga o se malaga.

O le olaga o le fugalaau a o lona suavai
suamalie o le alofa.

A 0 agad'i ina gaogao le ‘atotupe, ae
faatumuina ai le agaga.

Aua e te a'od'o lau fanau ia mauoloa
A'od'o latou ia ola fiafia; latou te iloa
ai le aoga o se mea ae le o lona tau.

O le lotu aupito sili o le faapalepale.

E leai se pese e le usuing; e leai se
uaina e le tofoina.

O le fiafiaga aupito sili i lenei olaga o
le mautinoaga e alofaina i tatou.

ITULAU 5

01—08 IULAI

01
1845 Lulu faalua se mafui’e itu
matu o Upolu

1594 Tuumalo Tupuivao

1945 Maliu EW Gurr (Mau)

1942 Mae’a le auala o le
vaalele, 4,000ft le umi Faleolo

02
1909 Tuumalo Tui Manu’a

1962 Ofo atu ulua’i faailoga
lafo tusi a Samoa tuto’atasi

2005 Apia Park. Malo le Manu
Samoa ia Toga, 50-28

03
1877 Faamalosi ona saini le
feagaiga a itu taua e lua e aloa-
ia ai Apia ma meatotino a
Siamani; e Theodor Weber

1932 Tatala le maa faamanatu
Faatasiga Mulimuli—Siamani i
Samoa

1949 Amata le galuega o le
Malumalu Metotisi Matafele

1997 Faamamalu suiga igoa o
Samoa i Sisifo ia Samoa

05
1939 Tuumalo Malietoa
Tanumafili 1

06
1973 Maliu liga Kuresa

1978 Poloaiina le totogi atu o le
$ST50,000 Samoa Observer ia
Tofilau Eti Alesana

2001 Maliu Derek Freeman

2002 AS. Pretoria. Malo Aferika
i Saute i le Manu Samoa, 60-18

07
2012 Maliu George Milner,
Samoan Dictionary, i lona 93

08
1893 Taua i Vailele

2000 Malo Manu Samoa ia ltalia

lulai i le Tala Faasolo o Niu Sila
r 01 Tulai 1988. Malie le malo e faafo’1

> if

| . 2 le Bastion Point i a Nga Whatua
/ 03 Tulai 1963 Pa’u le vaalele DC3 a le

NAC 1 luga o le atu Kaimai, maliliu
uma le 23 aupasese

07 Iuni 1916 Faavae le Vaega
Faaupufai a le Leipa 1 Niu Sila

se tasi o faamau fou i le tusi faamau a le Samoa
Entry o le aso na tuumalo ai Tupuivao.
Faamauina e se tasi faamauupu faatuatuaina e
feagai tonu ma le taimi, o lea ua tatou maua ai
sina vaai faaopoopo i le soifuaga o le tagata. E
mautinoa sa soifua i totonu o le 16 seneturi, ae pe fia ona
tausaga ua leai se tali manino i ai. Ua na o ni taumatega pe a
fa’aaoga le fua masani o le 60-70 le aga sa masani ona
soifua ai le lalolagi i na taimi. Ona o Tupuivao o le talatuu o
se toa ma se tagata e gaoioi, e pei ona molimau foi lona igoa,
e mafai ona tuui ai le 70, tula’i mai se aso i tua atu o le lotu
(LMS 1830). Afai na soifua pe a ma le 1524, lona uiga e
taunuu papalagi ua leva ona iai ma soifua o ia. Fai mai
molimau o le tala tuufaasolo na faaaunuu i Tutuila ina ua
malolo i le la finauga ma lona tausoga mo le pule. Pe na
maliu i Tutuila ma falelauasi ai e le 0 manino foi se molimau i
ai. O ai lenei tagata e suafa ia Tupuivao? Tatou te fia iloa
uma lava le tali; aua e le tele ni suafa e faagae’eina o tatou
faalogona pe a ta’'ua. Tamafaiga e iloa i le saua, ae iloga foi
molimau i le saua o Tupuivao, ae tu ese mai Tupuivao i lona
tagofia o tino o tagata o ni taumafa; e paga tutusa ai ma Lafai
Taulupoo ma isi Malietoa. O ai lenei tagata e saua, toa, 'ai
tagata, e le popole i ni tofi, e tuumavaega, o se aloalii e
naunau i le faiva o le seulupe, o se e faaaliali lana pule i taga-
ta? (E afio i luga o le Lau Pule e iloa ai lona tulaga ese mai isi
uma). O se fesili lea mo se tusitala su’esu’e i mea tau le
mafaufau. Ae peita’i e mautinoa e le o se Iu’i faigofie.

E iloga foi lenei vaimasina i le fa’alo atu i nisi o suafa
lausilafia i le atina’e o Samoa e ala i taleni eseese. EW Gurr
le alii Niu Sila ma se sui o le Mau; liga Kuresa, faipese na
lagia le Vii o le Sa’olotoga; Malietoa Tanumafili 1, fautua i le
malo; John Derek Freeman, alii su’esu’e i mataupu tau
Samoa; George B Milner, ta’'uta’ua i le tuufaatasia o le
Tusiupu Samoa (Samoa Dictionary) e aofia ai Samoa e lua.
Ae faapea foi le tuua o le malo e le toe Tui Manu’a; na sainia
le tuuina atu o Manu’a i le pule a Amerika, i le 1904.

PASI ATU LA
TATOU PULETINI =
I LE TOU A’OGA,
AIGA, LOU TUAOI,
AU UO, E AOGA MO
L.E FANAU A’OGA

0 Pope Farareisi ua dos o 98 abi

Iakcu taiaoga
Foi ma e fonau o be pea lenei £ L e —Carneion Sunsnsesin, S B4

Igoa: Carl Gustav Jung

Aso Fanau: 26 Tulai 1875

Ausiga: Ta’uta’ua 1 ana su’esu’ega i le
mafaufau ma le amio; aiaina ai sailiga
11s1 mataupu su’esu’e e tele

Fetu: Leo

E le finauina le sao o Carl Jung i le
mataupu 1 le mafaufau ma le vao
mea 1 totonu e aofa’ia 1 le mauli. Ua
lausilafia 1 ana su’esu’ega 1 le natura o tagata, o latou uiga e
1loa a1 aemaise o le sootaga ma le mauli; ae pe faapefea foi ona
tatou su’esu’eina na mea uma. E le ‘au Jung 1 le taofi na o
auala faasaienisi masani e auala ai; o 1a na tala’iina le mau e
auala fol se su’esu’ega 1 galoiga tuto’atasi a le mafaufau e peio
faalepo, o tala o le vavau, talatuu, lotu, faatufugaga a se nuu, e
mate’ia a1 aga 1 totonu e le 1loa atu 1 fafo. O ana mau faaletaofi
ua avea ma faavae o 1s1 mataupu su’esu’eina. E ta’uta’ua i1 lana
vavaega o tagata 1 ni vaega tetele se lua—na e ola 1 totonu ma
1s1 e ola 1 fafo; atoa fo1 le lisi o upu fou na 1a faaopoopo 1 le
vaogagana o mea tau su’esu’ega 1 le mafaufau—poo le atoaga
foi o le tagata 1 totonu (mauli). Maliu 1 lona 85.

www.0laS888.com

ATI A’E UPU:
nisi upu e sese soo sipela

fuluatumuli (Nauna) si’'usi’'u o se manulele
tootuli (Nauna) tu se tasi i ona tuli; avea tulivae ma too e tu ai
Toona’i (Nauna) Aso ~ ; o le mea’ai o le Aso Sa

Tlimana o Pola

anoa 1 le fetapa’i o fanau ma se faia’oga,
le soo tagata, ae le o se masini. E moni, e
aoga nisi tekonolosi e lagolagoina le fe’au,
ae a leai se faia’oga, e maumau lava.

Talosia le talosaga a le ECNZ mo le
siitia o totogi o nai faia’oga A’oga Amata.
E matua lagolagoina e lenei puletini.

Ae ‘aua le popole. O taimi faapenei e
alafa’l ai le atua o Palota. Na te lagona
mai soo se tatalo i lalo nei. Ona
musumusu ifo lea i lana auauna tofia
o Pili. Fautuaga, onosa’i teisi; faatali ia
Mary English se ao o lou malo.

Pe vili loa se is1 1a Aunty Mary, ta’u1 ai
Uncle Pole, ona oo mai lea o le malo, ma
faia lona finagalo.

O le tasi o vaega faaupufai e le tatau
ona vaal maulalo 1 ai o le pati o Avanoa
(TOP) a Gareth Morgan. Moni o se alii e
tele ana tupe ae foliga o se tagata e
manatu 1 le uso vaivai. Fiafia le alii e ta’u
le upu Peretania, e 1€ fea. O le pepa
aupito malosi a Morgan o lana fuafuaga
e fuatasi le lafoga i le 10 pasene. Fai mai
a ia, o le a manuia ai le 80 pasene o
tagata togi lafoga. Manatu la 1 se lelei o
lena fuafuaga mo nai fanau a’oga!

Pau lona, o loo tau saili le 5 pasene e
mafai ai ona lesitala. Pau lea Moke, soso
ese ma pusi ne’1 fela’u oe.

Tele tala fiafia o lena vaiaso. Muamua
o lena o le a’oga a Rowandale 1 Aukilani.
Fiafia lava si pule o Vasau ua maua ni
potu fou se ono e tali ai le faafitauli o le
fufusi, ua leva le feagai ma nai tamaiti
ma faia’oga. Le isi tala fiafia o lena mai le
Manurewa Intermediate. Na latou maua
le faailoga taualoa (Supreme Award) 1
tufaga faailoga a le palemia. Le a’oga
lenei na nofo vaavaaia i se taimi a o lenei
ua tu mai iluga o le mauga. E ta’'u mai
ai e leai se mea e le mafai ona fai; pe a iai
le loto e fai ai. Faamalo 1 le alii pule ma
ana lagolago.

Ae tatou tapua’ia le alo faiva o le tofa ia
Lupesoli’ai Joseph Parker, 23 o Setema.
E le oso pea le 1a mo le Olopeleki, se’1 oso
foi le masina ia a Egelani, ia ma Toga foi
latou. Se’i tofo foi latou 1 le suamalie o le
malo, ae tofo tasi foi tatou 1 le tiga o le
faia’ina; aua a le ita le loto e le tu 1 luga.

O lea fo’1 ua toe ta’u mai timuga i le Bay
of Plenty ma lena itu. Faga o le Mau na
faaigoa ai e Kapeteni Kuki, a ua ova le
mau 1 timuga, ae a pe a se’1 faasoa atu1le
faga o le mativa.

Fai a’u ma sui o le OLA e toe faamalo
atu i le tapuaiga. Tatou toe feiloa’i i le isi
kuata; ae maua pea le sootaga 1 luga o la
tatou upega tafa’ilagi i soo se taimi. O se
lape ile tautua faamagalo, a ia manuia le
fanau ma le tuuaga. Soifua.



